
Holiadur
Croesewir ymateb i’r cwestiynau canlynol a ofynnir yn y papur ymgynghori hwn.
C1: A oes angen unrhyw newid i’r gyfraith mechnïaeth?

C2: A ddylai’r prawf statudol gael ei ddiwygio mewn ffordd debyg i adran 25 Deddf 1994?

C3:A ddylai fod yn ofynnol i lysoedd ystyried y ffaith fod y diffynnydd wedi’i gyhuddo o lofruddiaeth?

C4: A ddylai fod yn ofynnol i lysoedd roi ystyriaeth benodol i’r tebygolrwydd bod troseddu pellach yn debygol o achosi anaf corfforol neu feddyliol?

C5: A ddylai’r ystyriaethau a restrir ym mharagraff 9 Atodlen 1 y Ddeddf Mechnïaeth fod yn weithredol hefyd yn achos penderfyniadau i gadw diffynyddion yn y ddalfa er mwyn eu diogelwch eu hunain?

C6:  A ddylid gosod unrhyw gyfyngiad ar hawl Gwasanaeth Erlyn y Goron i gyflwyno sylwadau yn erbyn caniatáu mechnïaeth ar ôl i ddiffynnydd gael ei gollfarnu?

C7: A ddylai Gwasanaeth Erlyn y Goron gael ei annog i wneud mwy o ddefnydd o’i hawl i apelio yn erbyn mechnïaeth ar ôl collfarnu? 
C8: A oes unrhyw amgylchiadau pan fyddai’n briodol i Wasanaeth Erlyn y Goron ofyn am gadw’r diffynnydd yn y ddalfa ar ôl collfarnu os yw’n amlwg na fydd y troseddwr yn derbyn dedfryd o garchar?  

C9: A ddylai gwrandawiadau mechnïaeth yn dilyn arestio am dorri amodau mechnïaeth yn achos pob diffynnydd sydd wedi’i gyhuddo o lofruddiaeth gael eu clywed yn Llys y Goron, a chan yr un barnwr, os yn bosibl? 

C10: Ynteu, a ddylai gwrandawiadau o’r fath gael eu cynnal yn Llys y Goron a enwir gan y barnwr a ganiataodd y fechnïaeth yn y lle cyntaf?

C11: A ddylai trefniadau o’r fath gael eu hymestyn i gynnwys dynladdiad neu droseddau difrifol eraill megis trais?
C12: A ddylai llysoedd fod yn ymwybodol  o arferion lleol yr heddlu o ran monitro amodau mechnïaeth, er mwyn i’r rhain gael eu cadw mewn cof wrth benderfynu a yw amodau mechnïaeth yn ddigonol?

C13: A ydych chi’n credu ei bod yn briodol i lysoedd osod amodau y mae’n rhaid i’r heddlu (neu eraill) gwrdd â hwy cyn y bydd y diffynnydd yn cael ei ryddhau ar fechnïaeth?

C14 : A ydych chi’n credu y byddai adborth yn ddefnyddiol, ac os byddai sut ellid ei ddarparu?   

Diolch am gymryd rhan yn yr ymarferiad ymgynghori hwn.

Amdanoch chi

Defnyddiwch yr adran hon i ddweud rhywfaint amdanoch eich hun wrthym

